
Eallinfápmo- ja teknihkalaš 
lávdegoddi 

§ 64 15.05.2025 

 

 

 

Čoahkkima lágalašvuohta ja mearridanváldi 
  

ealteknlg 15.05.2025 § 64    
      
 
 

Mearrádusevttohus        Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus                     Gávnnahuvvui, ahte čoahkkin lea lágalaččat čoahkkái bovdejuvvon ja 
mearridanválddálaš. 

Eallinfápmo- ja teknihkalaš 
lávdegoddi 

§ 65 15.05.2025 

 

 

 

Beavdegirjji dárkkisteaddjiid válljen 
  

ealteknlg 15.05.2025 § 65    
      
 

Mearrádusevttohus             Válljet čoahkkimii guokte beavdegirjedárkkisteaddji. 
 

Beavdegirjji dárkkisteaddjin válljejuvvuiga Uula Tapiola ja Anni Ahlakorpi. 

Eallinfápmo- ja teknihkalaš 
lávdegoddi 

§ 66 15.05.2025 

 

 

 
Bargoortnega dohkkeheapmi 
 
ealteknlg 15.05.2025 § 66    
      
 
 
Mearrádusevttohus       Eallinfápmo- ja teknihkalaš lávdegoddi dohkkeha čoahkkima 

áššiid gieđahallanortnega áššelisttu mielde. 
 
Mearrádus Mearrádusevttohus dohkkehuvvui. Áššelisttu lassin gieđahallat 

lasselisttu ášši. 
  
 

.

Eallinfápmo- ja teknihkalaš 
lávdegoddi 

§ 67 15.05.2025 

 

 

 

Ruhtadoalu ja dili birra oanehaččat 
  

ealteknlg 15.05.2025 § 67    
      
 

Eallinfápmohoavda Tanja Lepistö addá oanehaččat diehtun 
ealáhusdoaimma ruhtadoalu ja eará dili ja gielddainšenevra Tapio 
Oikarainen addá oanehaččat diehtun teknihkalaš doaimma 
ruhtadoalu ja eará dili. 

 
Mearrádusevttohus         Merkejuvvo diehtun. 

 
Mearrádus                      Merkejuvvui diehtun. 

Eallinfápmo- ja teknihkalaš 
lávdegoddi 

§ 68 15.05.2025 

 

 

Áššit diehtun 

  

ealteknlg 15.05.2025 § 68    
      
 
Mearrádusevttohus Lávdegoddi merke, ahte dan dihtui leat boahtán čuovvovaš 

áššit: 
 - Cealkámuš huksenlohpeprošektii giddodahkii 890-401-19-34 / 

Sámemusea Siida 
 - Cealkámuš Spiehkastatlohpeohcamuššii ássan- ja 

dállodoalloviesu huksema várás eanasadjái RN:o 14:151, 
Ohcejohka/ Ejb-guovddáš 
 

Mearrádus                      Merkejuvvojedje diehtun. 

Eallinfápmo- ja teknihkalaš 
lávdegoddi 

§ 69 15.05.2025 

 

 

 

Ohcejoga gieldabrándda brándagiehtagirji 
 

ealteknlg 15.05.2025 § 69    
114/14.02.00/2024    
 

Válmmaštalli                   Eallinfápmohoavda Tanja Lepistö 
 

Gieldabránda lea bargoneavvu, mainna gielda earrána eará 
gielddain vejolaš boahttevaš ássiid ja vejolaš 
fitnodatinvesterejeaddjiid čalmmiin. Smávva gielddas rájálaš 
resurssaiguin bránddas lea stuorát mearkkašupmi go dábálaččat.  
 
Gieldabránda berre leat eakti ja čuovvut duohtavuođa, muhto dat lea 
goit márkanastima bargoneavvu, mii lokte ovdan gieldda buriid 
beliid. Bures huksejuvvon gieldabránda buktá ovdan gieldda árvvuid, 
nanusvuođaid ja áidnalunddotvuođa. Dat boktá dovdduid ja ovdána 
áiggi mielde.  Gieldabránda doarju ja dahká njuovžilabbon gieldda 
beaivválaš gulahallama ja meroštallá gieldamárkanastima 
kampánjjaid. Ollašuhtton gieldamárkanastin doarju maid fitnodagaid 
rekryterema juohkimiin rivttes dieđu guovllus geasuhahtti láhkai. 
 
Eallinfápmo- ja teknihkalaš lávdegoddi lea válljen čoahkkimisttis 
30.1.2025 gieldabrándda gárvvisteaddjin Flatlight. Gieldabránda lea 
válmmaštallon bargojoavkku jođiheami vuolde.  Bargojovkui leat 
gullan gieldda stivrenjoavku, gieldda váldostivrra ja 
gielddaráđđehusa ságadoallit, gulahallankoordináhtor ja 
eallinfápmobargojoavku. 
 

Áššemeannudeaddji      Eallinfápmohoavda Lepistö Tanja 
 

Mearrádusevttohus        Eallinfápmo-ja teknihkalaš lávdegoddi dohkkeha sisáibmoplána ja 
evttoha dan ain gielddaráđđehussii ja váldostivrii dohkkeheami 
várás. 
 

Mearrádus                     Prošeaktahoavda Riikka Keskiaho ovdanbuvttii brándagirjji. Pirjo 
Konttinen evttohii, ahte brándagirjji čuoggái 6 brándalohpádus 
lasihuvvo luondu eallinvuohkin. Sammol Lukkari guottihii Pirjo 
evttohusa. Uula Tapiola evttohii lasáhusa, ahte Ohcejoga ránnján 
lea Norgga stáhta, gos leat Kárášjoga ja Deanu gielddat ja 
jiekŋamearra lahka. Dan lassin Ohcejoga šuokŋa-čuoggái lasihuvvo 
EU davimus gielda.  Urho Guttorm ja Sammol Lukkari guottiheaigga 
Uula evttohusa. Anni Ahlakorpi evttohii, ahte ulbmiljovkui ja 
gilvaleaddjit lasihuvvojit stuorra gávpogat Roavvenjárga, Oulu, 
Helsset. Uula Tapiola guottihii Anni evttohusa. 
 
Lávdegoddi dohkkehii ovttamielalaččat ovddabealde namuhuvvon ja 
guottihuvvon nuppástusaiguin brándagirjji. 

Eallinfápmo- ja teknihkalaš 
lávdegoddi 

§ 69 15.05.2025 

 

 

Dán paragráfa gieđahallama maŋŋá čoahkkimis dollojuvvui boddu 
dii. 16:00 - 16:11 



 

Ohcejoga gielda Beavdegirji 5/2025  10 
 
Eallinfápmo- ja teknihkalaš 
lávdegoddi 

§ 70 15.05.2025 

 

 

 

Ohcejoga gieldda geinnodagaid ovddideapmi 
 

ealteknlg 15.05.2025 § 70    
89/14.01.00/2025    
 

Válmmaštalli                   Eallinfápmohoavda Tanja Lepistö 
 

Geinnodagaid ovddideapmi lea guovddáš vuohki lasihit guovllu 
geasuhusa turisttaid ja ássiid čalmmiin.  Turismma Master Plan 
jurddabohtosiin gávnnahuvvui, ahte geinnodagaid ovddideapmi lea 
guovddáš gieldda ovddasvástádusa vuollái gullevaš bargu guovllu 
ovddideami várás turismaguovlun ja vealtameahttun ovddidanášši 
Ohcejogas. Dál turistta gaskamearálaš orrunáigi Ohcejogas lea 
vuollái guokte jándora, nappo Ohcejohka lea turistii čađajohtinbáiki. 
Geasuheaddji geinnodagat, mat fállet dahkamuša, lasihit guovllu 
geasuhusa turismaguovlun ja turisttaid guhkit áigge orruma. Dát fas 
lasiha turismma guovloekonomiijaváikkuhusa. 
Geinnodatovddidanplána, masa sierra čanusjoavkkut leat čatnasan, 
doarju maid ođđa turismainvesteremiid dahkama.   
 
Geinnodatevttohusat leat čohkkejuvvon viiddes oassálastijoavkkuin. 
Turismma Master Plan -barggu oktavuođas evttohusat 
čoggojuvvojedje jearahallamiid ja bargobájiid vehkiin. Lassin 
ođđajagimánus 2025 ordnejuvvojedje guđege gilis Jorba beavddi 
dilálašvuođat, maidda ledje bovdejuvvon guovllu ássit, 
turismafitnodatdoallit, bálgosat ja guolledoalu ovddasteaddjit.Geasi 
ja dálvvi geinnodatevttohusat leat sáddejuvvon cealkima várás 
Báišduoddara ja Gálddoaivvi bálgosiidda ja Sámediggái. 
 
Geasi ja dálvvi geinnodatevttohusat leat sáddejuvvon cealkima 
várás Báišduoddara ja Gálddoaivvi bálgosiidda ja Sámediggái. 
Cealkámušaide lea bivdojuvvon lasseáigi ja dat leat mieđihuvvon 
13.5. rádjai. 
 
Geinnodagain gárvvistuvvo máŋggajahkásaš ovddidanplána, man 
ollašuhttimii leat čatnasan bálgosat, Meahcceráđđehus ja lávdegotti 
mearrádusain Ohcejoga gielda. Geinnodatovddideami ollašuhttimis 
vástiduvvo jahkásaš bušeahttaárvalusas ja dárbbu mielde 
lasseruhtademiin. 
 

Áššemeannudeaddji      Eallinfápmohoavda Lepistö Tanja 
 

Mearrádusevttohus         Mearreáiggi rádjai cealkámušbivdagii vástidedje Gálddoaivvi 
bálggus ja sámediggi. Báišduoddara bálggus almmuhii 14.5.2025, 
ahte sii gieđahallet cealkámušbivdaga 1.6. go ođđa boazoisit ja 
stivrra álggahit doaimmaset. 

Eallinfápmo- ja teknihkalaš 
lávdegoddi 

§ 70 15.05.2025 

 

 

 Gálddoaivvi bálggus ii guottit ovttage geinnodaga ovddideami 
bálgosa doaibmaviidodagas  Sámediggi gáibida cealkámušastis, 
ahte bálgosiid oainnut čuvvojit dievasmearálaččat. 

 
 Ohcejoga gielda dárbbaša geinnodagaid ovddideami várás eaidalit 

plána, masa gielda ja čanusjoavkkut leat čatnasan.  Ovdáneaddji 
turismaguovlu dárbbaša doarvái ollu almmolaččat merkejuvvon 
geinnodagaid geasi ja dálvvi iešguđege aktivitehtaid várás. Dušše 
dán láhkai mátkkálaččain, geat bohtet dán guvlui lea oaidnámuš ja 
vásiheamoš ja Ohcejoga guovllu jearru ja ollašuhtton mátkkiid 
orrunáigi guovllus lassána. 

 
 Daningo geinnodatovdáneapmi lea kritihkalaš bealli maid Ohcejoga 

gieldda ruhtadillái, evttohuvvo bálgosiidda ja Meahciráđđehussii 
ođđa jorba beavddi ráđđádallanvuorru geinnodagaid ovddideami 
várás. Ráđđádallamiid jođiha eallinfápmohoavda. 
 

Mearrádus Mearrádusevttohus dohkkehuvvui. Tanja Lepistö vulggii čoahkkimis 
dán paragráfa gieđahallama maŋŋá dii.17.30. 

 
Čuvvosat: 

1 Báišduttar_geassegeinnodagat_Optimized 
2 Ohcejohka_geinnodagat 

Eallinfápmo- ja teknihkalaš 
lávdegoddi 

§ 49 27.03.2025 

Eallinfápmo- ja teknihkalaš 
lávdegoddi 

§ 71 15.05.2025 

 

 

 

Huksenbearráigeahččobálvalusaid ordnen 
 

ealteknlg 27.03.2025 § 49  
  
 
 

Válmmaštalli                  Vd. Giddodathoavda Päivi Kontio 
 

Ohcejoga gielddas lea geavahusas Lupapiste.fi -bálvalusat, de 
huksenlohpeáššiid sáhttá gieđahallat neahtas 24/7 olles 
ohcanproseassa áigge. Lohpeohcamušat doaimmahuvvojit lupapiste 
bokte digitálalaččat. 
 
Lupapiste.fi -bálvalus dahká vejolažžan dan, ahte 
huksendárkkisteaddji ii dárbbaš leat vealttakeahttá dihto báikkis 
dihto áigge, muhto lohpeohcamušaid sáhttá gieđahallat áiggis ja 
báikkis fuolatkeahttá. 
 
Ohcejoga gielddas leat jahkásaččat 40 lohpeohcamuša 
gieđahallanláhkai ja huksenprošeavttat leat hui dábálaččat. Dál 
gielddas leat hástalusat ollašuhttit huksenbearráigeahču resursaváilli 
dihte. Ohcejoga gielddas livččii dárbu dili dihte háhkat lagaš 
gielddain veahki huksenbearráigeahču ordnemii juogo ollásit dahje 
sierra sohppojuvvon ollisvuođa oasil.   
 
Anára gielddas ii leat dál vejolašvuohta fállat 
huksenbearráigeahččobálvalusaid Ohcejoga gildii, muhto Soađegili 
gielddas sáhtášii oažžut resurssaid 
huksenbearráigeahččobálvalusaid buvttadeapmái.    
 

Áššemeannudeaddji      Vd. giddodathoavda Kontio Päivi 
 

Mearrádusevttohus        Lávdegoddi bivdá Soađegili gielddas virggálaš fálaldaga 
huksenbearráigeahččobálvalusaid ordnemis juogo ollásit dahje 
sierra sohppojuvvon ollisvuođa oasil Ohcejoga gildii mearreáigái 
31.12.2025 rádjai. 
 

Mearrádus Mearrádusevttohus dohkkehuvvui. 
 
 

ealteknlg 15.05.2025 § 71    
50/10.03.00.14/2025    
 

Válmmaštalli                  Vd. Giddodathoavda Päivi Kontio 
 

Soađegili gieldda teknihkalaš lávdegoddi lea mearridan 
čoahkkimisttis 7.5.2025 addit fálaldaga 

Eallinfápmo- ja teknihkalaš 
lávdegoddi 

§ 49 27.03.2025 

Eallinfápmo- ja teknihkalaš 
lávdegoddi 

§ 71 15.05.2025 

 

 

huksenbearráigeahččobálvalusaid ordnemis Ohcejoga gildii sihke 
addit lobi dan vuollásaš virgehálddašeaddjiide ja bargiide buvttadit 
huksenbearráigeahččobálvalusaid Ohcejoga gildii. Fálaldat 
siidomateriálan. 
 

Áššemeannudeaddji      Vd. giddodathoavda Kontio Päivi 
 

Mearrádusevttohus        Eallinfápmo- ja teknihkalaš lávdegoddi dohkkeha Soađegili gieldda 
teknihkalaš lávdegotti addin fálaldaga 
huksenbearráigeahččobálvalusaid ordnemis áigodahkii 16.6.-
31.12.2025 ja fápmuda vd. giddodathoavda/ gielddahoavda Päivi 
Kontio vuolláičállit soahpamuša. 
 

Mearrádus Mearrádusevttohus dohkkehuvvui. 

Eallinfápmo- ja teknihkalaš 
lávdegoddi 

§ 50 27.03.2025 

Eallinfápmo- ja teknihkalaš 
lávdegoddi 

§ 72 15.05.2025 

 

 

 

Ođđa huksensaji vuođđudeapmi giddodahkii 890-403-5-3 spiehkastemiin/ lávvanuppástusain 
 

ealteknlg 27.03.2025 § 50  
  
 
 

Válmmaštalli Vd. Huksendárkkisteaddji Oikarainen Tapio 
 

Giddodat 890-403-5-3 gullá fámolaš Ohcejoga Gáregasnjárgga 
giliguovllu oasseguovllu oasseoppalašlávvii, mas lea ráhkaduvvon 
Deanuleagi gáddeoasseoppalašlávva Skallonuovtsa - Haukilampi. 
Dán giddodahkii lea ráhkaduvvon Anárjogageainnu máttanuorta 
beallái huksensadji, mii lea lávas almmuhuvvon lávvamerkemiin RA-
, dahjege luopmoviessoguovlu. Dán huksensadjái ii leat dassážii 
huksejuvvon. Dán huksensadjái oažžu hukset ovtta luopmovistti, 
sávnni ja dárbbašlaš dállodoallovisttiid, nu ahte visttiid 
oktiirehkenaston geardeviidodat lea eanemustá 120- 
geardenjealjehasa. Huksensaji viidodat galgá leat unnimustá 3000 
njealjehasa. Dát huksensaji uhcimus gáibádusat divvet.  

Geaidnoguora guovlu lea oamasteaddji mielde čáhcehilggohat ja 
loahppa huksenvuoigatvuođalaš eatnamis lea vielti. Dán 
huksensadjái ođđa vistti sadji lea merkejuvvon vieltái. Oamasteaddji 
mielde huksensaji čađa, guovdu huksensaji máttaoarje - davvenuorti 
-guovllus golgá maiddái ája.  

Spiehkastatlobi ohcama sivvan lea vuolggasajis lávvamerkema RA- 
mielde guovllu huksensaji ja huksenvuoigatvuođalaš guovllu sirdin. 
Giddodaga oamasteaddji ohcá lobi hukset ja oažžut vuođđudit iežas 
astoáiggevistái, sávdnái, dállodoallovisttiiguin, huksensaji buolžža 
ala, eanemustá 120- geardenjealjehasa huksenvuoigatvuođain. 
Astoáiggevisti ja sávdni livčče ng. guoddinčáziin. 

Giddodaga RA- guovllus lea dál giđđadálvve áigge dollojuvvon 
eanadatgeahčadeapmi. Ádjaga ii sáhttán oaidnit muohtadili dihte. 
Vielti lea ceakkus ja "čáhcehilggohat" lea vuollegut eana, mii lea 
Anárjogageainnu guoras. Huksensaji sajádaga mearrideamis láva 
ráhkadeaddjit livčče galgan vuhtiiváldit láva válmmaštallamis 
huksejeaddji geahččanguovllu, ja maid geainnu sajádaga, mii lea 
eanadat- ja huksensaji guoras. Ovdamearkka dihte lagaš 
giddodahkii lea huksejuvvon astoáigge viessu buolžža ala. 

Ođđa viessosadji boađášii buolžža ala ja dat livččii RA- tontte 
veardde máttanuorttas, nappo dálá máttanuortti beale RA- guovllu 
rávddas boađášii sirdima maŋŋá RA- guovllu Davveoarjerávda. 
Lávvamerken ja buot eará ee. RA-tontte huksenvuoigatvuohta 120- 

Eallinfápmo- ja teknihkalaš 
lávdegoddi 

§ 50 27.03.2025 

Eallinfápmo- ja teknihkalaš 
lávdegoddi 

§ 72 15.05.2025 

 

 

geardenjealjehasa seillošedje. Dalle maiddái ránnjá ektui 
ovttaveardásašvuohta ollašuvašii. Visttiid livččii dárkkuhussan 
sajuštit dainna lágiin, ahte dat eai oidnoše ollásit Anárjogageainnu 
ala (dušše oassi visttiin oidnošedje, vehá gáhttu / oassi seainnis). 

Ođđa huksensadji boađášii lávvamerkemiin M-1 ja gáddeavádaga 
viidodahkii. Boares lága (EHL) mielde lávvamearrádusain gieldit 
dáidda huksema. Huksenortnet ii leat vel ráhkaduvvon ođđa lága 
vuođul, iige de gáddehuksen dárkilabbot meroštallon Ohcejoga 
gielddas. Ášši čovdojuvvo spiehkastatlohpemeannudemiin 
fámusorru huksenlága 57 § mielde. Ođđa huksensadji ii váttásmahte 
mearkkašahttiláhkai láva ollašuvvama. 

Spiehkastatlohpemeannudeami várás leat ránnjágiddodagaid 
oamasteaddjit gullojuvvon. Ránnjá gullan (64 §) nohká 27.03.2025. 

Áššái gullevaš kárttát ja eará dieđut leat oaidnin láhkai čoahkkimis, 
ja Eallinfápmo- ja teknihkalaš lávdegotti elektrovnnalaš vuogádagas. 
 

Áššemeannudeaddji      Gielddainšenevra Oikarainen Tapio 
 
 
Mearrádusevttohus        Evttohan mearrádussan, ahte giddodahkii 890-403-5-3 gullevaš 

Gáregasnjárgga oasseguovllu Oasseoppalašlávvii merkejuvvon 
huksekeahtes RA- guovlu ja "ođđa huksensadji" sirdojuvvo 
máttanuorttas, nappo eanadaga mielde "luohká/ bolnni" ala lávvii 
merkejuvvon RA- guovllu veardde, nu ahte dálá máttanuortti beale 
guovllu rávddas boahtá RA- guovllu sirdima maŋŋá RA- guovllu 
Davveoarjerávda. Lávvamerken ja buot eará huksemii gullevaš 
mearrádusat láva mielde ee. RA-tontte huksenvuoigatvuohta 120- 
geardenjealjehasa seailu. Visttiid sajuštit dainna lágiin, ahte dat eai 
oidno ollásit Anárjogageainnu alde geahčadettiin buolžža guvlui 
(dušše oassi visttiin, vehá gáhttu / oassi seainnis leat eanemustá 
oidnosis). 

 
 

Mearrádus                     Anastassia Adamova máhcai čoahkkimii dán paragráfa gieđahallama 
áigge dii 18:32 ja vulggii 18:45. Čoahkkimis dollojuvvui boddu dán 
paragráfa gieđahallama áigge dii. 18:37 - 18:45 
Mika Aikio evttohii, ahte spiehkastatlohpemearrádus ii dárbbašuvvo, 
baicce uhcánaš spiehkasteapmi dohkkehuvvo 
huksenlohpemearrádusa oktavuođas. Mika Koskenniemi, Eemeli 
Hekkanen, Sammol Lukkari ja Markku Halonen guottihedje Mika 
Aikio evttohusa.  
 
Lávdegoddi mearridii ovttamielalaččat dohkkehit Mika Aikio 
evttohusa mearrádussan. 

ealteknlg 15.05.2025 § 72    
51/10.03.00.07/2025    
 

Válmmaštalli <Vd. Huksendárkkisteaddji Oikarainen Tapio> 
 

< Giddodat 890-403-5-3 gullá fámolaš Ohcejoga Gáregasnjárgga 
giliguovllu oasseguovllu oasseoppalašlávvii, mas lea ráhkaduvvon 
Deanuleagi gáddeoasseoppalašlávva Skallonuovtsa - Haukilampi. 
Dán giddodahkii lea ráhkaduvvon Anárjogageainnu máttanuorta 
beallái huksensadji, mii lea lávas almmuhuvvon lávvamerkemiin RA-
, dahjege luopmoviessoguovlu.  Dán huksensadjái ii leat dassážii 
huksejuvvon. Dán huksensadjái oažžu hukset ovtta luopmovistti, 
sávnni ja dárbbašlaš dállodoallovisttiid, nu ahte visttiid 
oktiirehkenaston geardeviidodat lea eanemustá 120- 
geardenjealjehasa. Huksensaji viidodat galgá leat unnimustá 3000 
njealjehasa. Dát huksensaji uhcimus gáibádusat divvet. 

Geaidnoguora guovlu lea oamasteaddji mielde čáhcehilggohat ja 
loahppa huksenvuoigatvuođalaš eatnamis lea vielti. Dán 
huksensadjái ođđa vistti sadji lea merkejuvvon vieltái. Oamasteaddji 
mielde huksensaji čađa, guovdu huksensaji máttaoarje - davvenuorti 
-guovllus golgá maiddái ája, mii ii oidno kárttás.  

Spiehkastatlobi ohcama sivvan lea vuolggasajis lávvamerkema RA- 
mielde guovllu huksensaji ja huksenvuoigatvuođalaš guovllu sirdin. 
Giddodaga oamasteaddji ohcá lobi hukset ja oažžut vuođđudit iežas 
astoáiggevistái, sávdnái, dállodoallovisttiiguin, huksensaji buolžža 
ala. Prošektii álgi olbmo mielde sutnje lea doarvái huksensadji 
eanemustá 70- geardenjealjehasa huksenvuoigatvuođain. 
Astoáiggevisti ja sávdni livčče ng. guoddinčáziin. 

Giddodaga RA- guovllus lea dál giđđadálvve áigge dollojuvvon 
eanadatgeahčadeapmi. Ádjaga ii sáhttán oaidnit muohtadili dihte. 
Vielti lea ceakkus ja "čáhcehilggohat" lea vuollegut eana, mii lea 
Anárjogageainnu guoras. Huksensaji sajádaga mearrideamis láva 
ráhkadeaddjit livčče galgan vuhtiiváldit láva válmmaštallamis 
huksejeaddji geahččanguovllu, ja maid geainnu sajádaga, mii lea 
eanadat- ja huksensaji guoras. Ovdamearkka dihte lagaš 
giddodahkii lea huksejuvvon astoáigge viessu buolžža ala. 

Ođđa vistti sadji boađášii buolžža ala ja tonte álggášii dálá RA-tonte 
máttanuorti rájás máttanuorti guvlui. Tontte sturrodat livččii 3000 m2 
ja huksenvuoigatvuohta 70-geardenjealjehasa. Dalle maiddái ránnjá 
ektui ovttaveardásašvuohta ollašuvašii. Visttiid livččii dárkkuhussan 
sajuštit dainna lágiin, ahte dat eai oidnoše ollásit Anárjogageainnu 

ala (dušše oassi visttiin oidnošedje, vehá gáhttu / oassi seainnis). 

Áššái gullevaš kárttát ja eará dieđut leat oaidnin láhkai čoahkkimis, 
ja Eallinfápmo- ja teknihkalaš lávdegotti elektrovnnalaš vuogádagas. 

Giddodat lea lávvakárttás lávvamerkema M-1 guovllus, man mielde 
doppe lea eanaš luondduealáhus-, eana- ja vuovdedoallu. Giddodat 
lea oppalašlávas čujuhuvvon gáddeavádagas lávvamerkemiin -ran. 
Merkemiin čujuhuvvo gáddeavádaga ja -guovllu ráddjen, mas lea 
čuvvojuvvon vuođđodállogeahčadeapmi (eadnedállogeahčadeapmi) 
huksenvuoigatvuođa meroštallamis.   

"Gáddeoasseoppalašlávas lea eanageavahan- ja huksenlága (dálá 
guovlluidgeavahanlága) 43.2 § vuođul mearriduvvon, ahte ee. 
gáddeguvlui dahje -avádahkii sajáiduvvi M-1 -guovlluin ii leat 
huksenvuoigatvuohta. Oppalašlávas oaivvilduvvon huksenráddjehus 
lea vealtameahttun. Huksenprošeakta lea oppalašláva mielde M-1-
guovllus Anárjoga gáddeguovllus, de huksenlobi mieđiheapmi 
eaktuda gieldda mieđihan spiehkasteami guovlluidgeavahanlága 
(eanageavahan- ja huksenlága) 72.2 ja 43.2 §:id ráddjehusain." 
(EJB-guovddáža cealkámuš s. 2-3 

Spiehkastatlohpemeannudeami várás lea leamaš ránnjágiddodagaid 
oamasteaddjiid gullan juo ovddit spiehkastatlohpeevttohusa várás 
(Ealteklg 27.3.2025). Ránnjá gullan (64 §) lea nohkan 27.03.2025, 
eaige fuomášahttimat leat boahtán gildii, earret "tontte geaidnolakta 
eahpečielggas", Dát lea divvojuvvon ođđa sárgosiidda. 

Eallinfápmo- ja teknihkalaš lávdegottis 27.3.2025 dát ášši lea 
ovdanbukton spiehkastatlohpemeannudeapmin, muhto lávdegoddi 
mearridii, "ahte spiehkastatlohpemearrádus ii dárbbašuvvo muhto 
uhcánaš spiehkasteapmi dohkkehuvvo huksenlohpemearrádusa 
oktavuođas" (Ealteklg bg 27.3.2025). 

Ealáhus-, johtolat- ja birasguovddáža cealkámuš lea boahtán 
huksenbearráigehččui 23.4.2025. EJB-guovddáža cealkámuša 
vuođul spiehkasteapmái eai leat sivat (EJB-guovddáža cealkámuš s. 
4, čoahkkáigeassu Dát oaivvildivččii dan ahte galggašii vuođđudit 
ođđa RA-tonte lávvabargomeannudeami bokte 
(guovlluidgeavahanláhka 72§). Go spiehkastatlohpemeannudeapmái 
gártat spiehkastatlobi eavttut galggašedje dievvat RakL 57 § mielde 
ja dasa galggašii leat erenomáš sivva (gč. EJB-guovddáža 
cealkámuša s. 3  

Go dulkot EJB-guovddáža cealkámuša uhcánaš spiehkasteami dás 
ii sáhte geavahit, danin dát ášši lea ođđasit Eallinfápmo- ja 
teknihkalaš lávdegottis evttoheami várás. 

Dehálamos váldosat EJB-guovddáža cealkámušas: 

"Guovlluidgeavahanlága 72 § mielde meara dahje čázádaga 
gáddeguvlui gullevaš gáddeavádahkii ii oaččo hukset 
huksenčuozáhaga sajádatláva dahje dakkár riekteváikkuheaddji 
oppalašláva haga, mas lea erenomážit mearriduvvon oppalašláva 
dahje dan oasi geavaheamis huksenlobi mieđiheami ággan. Mii 
ovddabealde ásahuvvo, guoská maiddái gáddeguovllu, mas 
huksema ja eará geavahusa plánen ovddemustá gáddái 
doarjaleaddji luopmoássama ordnema várás lea dárbbašlaš 
huksema dihte, mii guovllus jáhkehahttimis dahkko.” (s.2) 

"EJB-guovddáš vel deattuha, ahte oppalašlávas meroštallon 
riekteváikkuheaddji huksensadji ii sirdás spiehkastagain, muhto dás 
ohcamuša mielde huksen oaivvildivččii ođđa huksensaji ráhkadeami 
riekteváikkuheaddji oppalašlávas meroštallon M-1-guvlui, masa 
oppalašlávas ii leat čujuhuvvon huksenvuoigatvuohta.    

Guovlluidgeavahanlága 43.2 § mielde oppalašlávas sáhttá mearridit, 
ahte oppalašlávvaguovllus dahje dan oasis ii oaččo hukset nu, ahte 
váttásmahttá oppalašláva ollašuvvama (huksenráddjehus). 
Gažaldatvuloš guovllus lea fámus riekteváikkuheaddji Deanuleagi 
gáddeoasseoppalašlávva.  Ohcamušas oaivvilduvvon huksensadji 
lea Deanuleagi gáddeoasseoppalašláva mielde guovllus, gos lea 
eanaš luondduealáhus-, eana- ja vuovdedoallu (M-1). Merkema 
vuođul dahkkojuvvon mearrádusa mielde guovlu lea oaivvilduvvon 
luondduealáhus-, eana- ja vuovdedoallogeavahussii, guovlluid 
geavahusas galgá vuhtiiváldit guovlluid seailluheami nu lunddolaš 
dilis go vejolaš.  Eanageavahan- ja huksenlága (dálá 
guovlluidgeavahanlága) 43.2 § vuođul mearriduvvo, ahte dakkár 
doaimma mii nuppástuhttá duovdaga, ii oaččo ollašuhttit 
eanageavahan- ja huksenlága 128 § duovddabargolobi haga.  
Duovddabargolohpegáibádus ii guoskka muoraid váldima iige 
bealddu jalgema.   

Huksensadji boahtá leat oppalašlávas čujuhuvvon gáddeavádagas.  
Merkemiin čujuhuvvo gáddeavádaga ja -guovllu ráddjen, mas lea 
čuvvojuvvon vuođđodállogeahčadeapmi (eadnedállogeahčadeapmi) 
huksenvuoigatvuođa meroštallamis. Gáddeoasseoppalašláva 
almmolaš mearrádusaid mielde EHL 43.2 § vuođul mearriduvvo, 
ahte gáddeguvlui dahje -avádahkii boahtti M-1, MA-, MU-1- ja MY-1-
guovlluin ii leat huksenvuoigatvuohta earret MU-1-guovlluin sierra 
lohpiduvvon huksen.". (s. 2) 

"EJB-guovddáš gávnnaha, ahte kárttá dutkama vuođul gv. 
giddodaga čađa golgá nuortin oarjjás ája (Jeagelvárája). Ohcamuššii 
laktojuvvon kárttás 3 ádde, ahte ájalinnjen livččii juo nuppástahtton.    

EJB-guovddáža oainnu mielde gažaldagas lea luondduviđá ája, go 
ája golggiida láddos, nappo jáhkehahttimis čáhci golgá birra jagi iige 
ája goikka olláge. Daiguin dieđuiguin EJB-guovddáš geahččá, ahte 
luondduviđá ádjaga sirdin gáibidivččii dahje livččii vejolaččat juo 
ollašuhtton sirdima oasil gáibidan čáhcelága (587/2011) 3 čuoggá 2 
§ vuođul lobi ohcama Davvi-Suoma 
guovlohálddahusdoaimmahagas.    

Kárttá dutkama vuođul oppalašlávas meroštallon luopmohuksensadji 
(RA) lea ovddabealde máinnašuvvon (álgoálgosaš oali) ádjaga 
davábealde, iige ájaoali sirdimii leat dahje leat leamaš EJB-
guovddáža oainnu mielde dárbu danin, ahte huksen sajáiduvašii 
oppalašláva mielde luopmohuksensadjái. "  (s.3) 

"Kárttá dutkama vuođul ohcamuša giddodagas ii leat dál 
geaidnolakta. Lahkonankárttá, mii lea čuovusin, mielde giddodat 
boahtá geavahit geaidnolavtta, mii gullá giddodahkii 890-403-5-6. 

EJB-guovddáš gávnnaha, ahte dárbbu mielde geaidnolaktalohpi 
ohcco Pirkanmaa EJB-guovddážis. Ohcanrávvagat ja -skovit 
gávdnojit EJB-guovddáža neahttasiidduin čujuhusas https://www.ely-
keskus.fi/liittymat. Geaidnolakta galgá deavdit dálá rávvagiid 
gáibádusaid earret eará geaidnolavtta oaidnimis, geaidnolavtta 
gaskkain ja geaidnolavtta geometriijas. Lassin dálá áigge 
giddodagas oažžu leat vuolggasajis dušše okta geaidnolakta." (s. 3-
4) 

"Gielda galgá lohpeguorahallamis vuhtiiváldit huksenlága 57 §:s 
meroštallon spiehkastatlobi eavttuid lassin eanaoamasteaddjiid 
dásseveardásaš meannudeami gáibádusa. EJB-guovddáš geahččá, 
ahte riekteváikkuheaddji oppalašlávas huksekeahttá oaivvilduvvon 
guvlui ii sáhte ovttaskas spiehkastatlohpemearrádusain sajuštit ođđa 
huksema, muhto huksenvuoigatvuođa čájeheapmi eaktuda viidásut 
lávvadutkama go ovtta huksensaji dutkama, mii vuođđuduvvá 
čilgehusaide ja váikkuhusaid árvvoštallamii. 

Go vuhtiiváldit ovddabeale cealkámuša, ohcamušas oaivvilduvvon 
giddodahkii oppalašlávas čujuhuvvon huksenvuoigatvuohta, ja 
huksenprošeavtta eadnedoalu vuođul čielggaduvvon ja 
árvvoštallojuvvon oppalašláva vuostálastin, huksenprošeavtta 
ollašuhttin spiehkastatlohpemeannudemiin gáržžida ákkaheamet 
áššálaš lávvaplánema ja guovlluid geavaheami eará ordnema 
molssaeavttuid. Lappi EJB-guovddáš geahččá, ahte ovddabealde 
máinnašuvvon ákkaiguin ohcamušas oaivvilduvvon huksen dagaha 
huksenlága 57 §:s oaivvilduvvon vahága lávvabargui, láva 
ollašuhttimii ja guovlluid geavaheami eará ordnemii. 
Spiehkasteapmái eai gehččo leat erenomáš sivat." (s. 2) 

Áššemeannudeaddji      Gielddainšenevra Oikarainen Tapio 
 

Mearrádusevttohus        Evttohit Eallinfápmo- ja teknihkalaš lávdegoddái, ahte ráhkadit 
huksenvuloš giddodahkii ohcci evttohan huksensadjái 
lávvanuppástusa 3000 njealjehasa RA- luopmovistetonte 70- 
geardenjealjehasa huksenvuoigatvuođain, gielddateknihka haga, 
huksensadji ng. guoddinčáziin. Lávvabargu álggášii nu jođánitgo 
vejolaš. Lávvabarggu ollašuhtášii áššedovdi, mii lea leamaš mielde 
Ohcejoga sajádatlávva prošeavttain.                                                                              
Molssaevttolaččat, jos Eallinfápmo- ja teknihkalaš lávdegoddi 
mearrida álgit spiehkastatlohpemeannudeapmái, spiehkastatlobi 
mieđiheapmi evttohuvvo gielddaráđđehussii EJB-guovddáža 
ovdanbuktán ráddjehusaid ja rávvagiid ja lága ollašuvvi (ee. RakL 
57§) ákkaiguin. 
 

Mearrádus                      Urho Guttorm vulggii eret čoahkkimis dán paragráfa áigge dii. 17:11.  
Lávdegoddi gávnnahii, ahte ášši lea gieđahallon ja mearriduvvon juo 
lávdegotti čoahkkimis 27.3.2025, nu ahte ášši ii gieđahallojuvvo šat 
ođđasit. Vd. huksendárkkisteaddji Tapio Oikarainen guđii áššis 
sierra oaivila. 

Ođđa huksensaji vuođđudeapmi giddodahkii 890-403-14-151 spiehkastemiin/ 
lávvanuppástusain 
 

ealteknlg 15.05.2025 § 73    
51/10.03.00.07/2025    
 

Válmmaštalli Vd. Válmmaštalli                  Huksendárkkisteaddji Tapio Oikarainen 
 

Giddodaga Armas 890-403-14-151 oamasteaddjit leat ohcamin 
spiehkastatlobi iežaset huksenprošektii. Huksenprošektii gulašedje 
43 -geardenjealjehasa sturrosaš dállu, ja maid sullii 30- 
geardenjealjehasa ovddas dállodoallovisttit. Visttiid oktiirehkenaston 
geardeviidodat livččii oktiibuot sullii 70-geardenjealjehasa. 
Bázahusčázit manašedje táŋkii ja huksensadjái šilljui boađášii sin 
iežaset čáhcegáivvo. 

Giddodat gullá Gáregasnjárgga oasseguovllu oasseoppalašlávvii, 
Gáregasnjárgga giliguovddáš. Giddodat lea lávvakárttás 
lávvamerkema M-1 guovllus, man mielde doppe lea eanaš 
luondduealáhus-, eana- ja vuovdedoallu. Giddodat lea oppalašlávas 
čujuhuvvon gáddeavádagas lávvamerkemiin -ran. Merkemiin 
čujuhuvvo gáddeavádaga ja -guovllu ráddjen, mas lea čuvvojuvvon 
vuođđodállogeahčadeapmi (eadnedállogeahčadeapmi) 
huksenvuoigatvuođa meroštallamis. Giddodat lea lávvakárttás 
maiddái luonddu máŋggahámatvuođa dáfus erenomáš dehálaš 
guovllus, lávvamerkemiin luo. 

"EJB-guovddáš gávnnaha, ahte Deanuleagi gáddeoasseoppalašlávas 
huksenvuoigatvuođat leat čujuhuvvon eadnedállo- ja giddodagaid 
mielde oppalašlávas čujuhuvvon huksensajiide. 
Gáddeoasseoppalašlávas lea eanageavahan- ja huksenlága (dálá 
guovlluidgeavahanlága) 43.2 § vuođul mearriduvvon, ahte ee. 
gáddeguvlui dahje -avádahkii sajáiduvvi M-1 -guovlluin ii leat 
huksenvuoigatvuohta. Oppalašlávas oaivvilduvvon huksenráddjehus 
lea vealtameahttun. Huksenprošeakta lea oppalašláva mielde M-1-
guovllus oppalašlávas meroštallojuvvon gáddeguovllus (ran), de 
huksenlobi mieđiheapmi eaktuda gieldda mieđihan spiehkasteami 
guovlluidgeavahanlága (eanageavahan- ja huksenlága) 72 ja 43.2 §:id 
ráddjehusain."  (EJB-guovddáža cealkámuš s. 2    

Gáregasnjárgga gili guvlui válmmaštallojuvvo sajádatlávva. 
Sajádatlávvaguovlu ii boađe leat guoskevaš giddodaga guovllus. 

EJB-guovddáža cealkámuša vuođul spiehkasteapmái eai leat sivat 
(EJB-guovddáža cealkámuš s. 5, čoahkkáigeassu Dát oaivvildivččii 
dan ahte galggašii vuođđudit ođđa RA-tonte 
lávvabargomeannudeami bokte (guovlluidgeavahanláhka 72§). Go 
spiehkastatlohpemeannudeapmái gártat spiehkastatlobi eavttut 
galggašedje dievvat RakL 57 § mielde ja dasa galggašii leat 
erenomáš sivva (gč. EJB-guovddáža cealkámuša s. 3  

Dehálamos váldosat EJB-guovddáža cealkámušas: 

"Guovlluidgeavahanlága 72 § mielde meara dahje čázádaga 
gáddeguvlui gullevaš gáddeavádahkii ii oaččo hukset 
huksenčuozáhaga sajádatláva dahje dakkár riekteváikkuheaddji 
oppalašláva haga, mas lea erenomážit mearriduvvon oppalašláva 
dahje dan oasi geavaheamis huksenlobi mieđiheami ággan. Mii 
ovddabealde ásahuvvo, guoská maiddái gáddeguovllu, mas 
huksema ja eará geavahusa plánen ovddemustá gáddái 
doarjaleaddji luopmoássama ordnema várás lea dárbbašlaš 
huksema dihte, mii guovllus jáhkehahttimis dahkko.”   

Guovlluidgeavahanlága 43.2 § mielde oppalašlávas sáhttá mearridit, 
ahte oppalašlávvaguovllus dahje dan oasis ii oaččo hukset nu, ahte 
váttásmahttá oppalašláva ollašuvvama (huksenráddjehus). 
Gažaldatvuloš guovllus lea fámus riekteváikkuheaddji Deanuleagi 
gáddeoasseoppalašlávva, dan Gáregasnjárgga oasseguovlu. 
Ohcamušas oaivvilduvvon huksensadji lea gáddeoasseoppalašláva 
mielde guovllus, gos lea eanaš luondduealáhus-, eana- ja 
vuovdedoallu (M-1). Merkema vuođul dahkkojuvvon mearrádusa 
mielde guovlu lea oaivvilduvvon luondduealáhus-, eana- ja 
vuovdedoallogeavahussii, guovlluid geavahusas galgá vuhtiiváldit 
guovlluid seailluheami nu lunddolaš dilis go vejolaš. Eanageavahan- 
ja huksenlága (dálá guovlluidgeavahanlága) 43.2 § vuođul 
mearriduvvo, ahte dakkár doaimma mii nuppástuhttá duovdaga, ii 
oaččo ollašuhttit eanageavahan- ja huksenlága 128 § 
duovddabargolobi haga.  Duovddabargolohpegáibádus ii guoskka 
muoraid váldima iige bealddu jalgema. “ (s. 1-2.   

"Birassuodjalanlága mielde bodnečázi billistangielddus 
(birassuodjalanlága 17 §) gieldá bodnečázi billisteami ja kvalitehta 
dorvvohuhttima. EJB-guovddáža árvvoštallama mielde 
plánejuvvon huksen Gáregasnjárgga bodnečáhceguvlui sáhttá 
leat vejolaš, muhto bázahusčáziid stivrema ja gieđahallama galgá 
čoavdit álo ovdalgo huksegoahtá.   Huksemis galgá vuhtiiváldit, 
ahte bodnečáhceguovllus bázahusčáziid eanagieđahallan ii leat 
vejolaš. Buot čáziid, maiddái buhtisduvvon čáziid, beassama 
eanavuđđui galgá eastit. Dušše uhcánaš čáhcemeriid 
(guoddinčáhci) njamiheapmi lea bodnečáhceguovllus vejolaš.    

EJB-guovddáš ovdanbuktá maiddái, ahte 
eanaliggenvuogádagaid huksen bodnečáhceguovllus sáhttá 
gáibidit čáhcelága mielde čáhcedoallolobi. Čáhcelága 3 čuoggá 
2 § mielde čáhcedoallolohpi dárbbašuvvo, jos doaibma sáhttá 
nuppástahttit bodnečázi kvalitehta dahje meari, ja dát nuppástus 
dagaha bodnečáhceihtaga dili fuotnuma dahje dovdomassii 
geahpeda klassifiserejuvvon bodnečáhceihtaga valljodaga dahje 
geavahangelbbolašvuođa. EJB-guovddáš muittuha, ahte jos 
eanaliggenvuogádat plánejuvvo, galgá EJB-guovddážis bivdit 
cealkámuša čáhcelága mielde lobi dárbbu árvvoštallama várás." 
(s. 3) 

"Plánejuvvon huksensadji lea mávssolaš buolžaguovllu 
ravdaosiin. EJB-guovddáža oainnu mielde huksensadji ii de 
boađe leat hápmašumi mávssolamos osiin, ja ovttaskas 
huksenprošeavtta lea vejolaš ollašuhttit plánejuvvon sajis. 
Riikkaviidosaččat mávssolaš bieggagearddi ja mávssolaš 
buolžaguovllu galgá goittotge vuhtiiváldit huksenprošeavtta 
plánemis ja ollašuhttimis nu, ahte ieš visti ja dasa boahtti 
johtinoktavuođat heivejit duovdagii nu bures go vejolaš. Iige 
guovllus galgga dahkat hápmašuvvama geologalaš árvvuide 
mearkkašahtti láhkai váikkuheaddji doaimmaid, dego stuorra 
eanačuohppamiid.". (s. 4) 

" EJB-guovddáš gávnnaha, ahte guovlu lea 
luonddusuodjalanlága vuođul ráfáidahtton stuorra áitatvuloš 
gazzalotti reviira ravdaguovllus.  Dálá huksenmeari ja 
guovddášreviira sajáiduvvama vuođul EJB-guovddáš geahččá, 
ahte huksen ii dagat luonddusuodjalanlágas oaivvilduvvon 
hehttehusa šlája lassáneapmái dahje muđui eallima 
birrajohtui.   

Guovllus eai dovdda luonddusuodjalanásahusa (1066/2023) 
čuvvosiid 1 ja 3 mielde olles riikkas ráfáidahttojuvvon ealle- ja 
šaddošlájaid, čuvvosa 5 mielde Davvi-Nuortabađaeatnama, 
Kainuu ja Lappi eanagottiin ráfáidahttojuvvon suotnašattuid, 
čuvvosa 6 mielde áitatvuloš ja erenomáš suodjalanvuloš šlájaid 
áicansajiid eaige luondodirektiiva (92/43/ETY) čuvvosiid II ja IV 
mielde ealle- dahje šaddošlájaid áicansajiid 
(Šládjadiehtoguovddáža eiseváldeportála 28.4.2025)." (s. 4) 
 
" Huksensadji ohcamuša mielde lea Áilegasduoddara 
luondduealáhusduovdagat -nammasaš riikkaviidosaččat mávssolaš 
duovddaguovllus (VAMA). " 
 
" EJB-guovddáš gávnnaha, ahte ohcamuša mielde huksen ii 
hedjonahte guovllu daid suodjalanárvvuid, maid vuođul 
duovddaguovlu lea klassifiserejuvvon riikkaviidosaččat mávssolaš 
čuozáhahkan. (s. 4) 

"Jos spiehkasteapmi mieđihuvvo ja visttit huksejuvvojit 
giddodagas geainnu suodjeguovllu olggobeallái ja johtin 
giddodahkii   
ordnejuvvo válmmaš priváhtageainnu (Karigasjoentie) 
geaidnolavtta bokte, ii EJB-guovddážis leat johtolaga oasil 
fuomášahttiveara huksemis."  (s. 5) 
"Gielda galgá lohpeguorahallamis vuhtiiváldit huksenlága 57 §:s 
meroštallon spiehkastatlobi eavttuid lassin eanaoamasteaddjiid 
dásseveardásaš meannudeami gáibádusa.Ohcamušas oaivvilduvvon 
huksen oaivvildivččii ođđa huksensaji hábmema riekteváikkuheaddji 
oppalašláva M-1-guvlui, masa ii leat oppalašlávas čujuhuvvon 
huksenvuoigatvuohta. Go vuhtiiváldit huksenprošeavtta eadnedoalu 
vuođul čielggaduvvon ja árvvoštallojuvvon oppalašláva 
vuostálastima, huksenprošeavtta ollašuhttin 
spiehkastatlohpemennudemiin gáržžida ákkaheamet áššálaš 

lávvaplánema ja guovlluid geavaheami eará ordnema 
molssaeavttuid. Lappi EJB-guovddáš geahččá, ahte ovddabealde 
máinnašuvvon ákkaiguin ohcamušas oaivvilduvvon huksen dagaha 
huksenlága 57 §:s oaivvilduvvon vahága lávvabargui, láva 
ollašuhttimii ja guovlluid geavaheami eará ordnemii.  
Spiehkasteapmái eai gehččo leat erenomáš sivat." (s.5) 
 

Áššemeannudeaddji Vd. Válmmaštalli                  Huksendárkkisteaddji Tapio Oikarainen
    
 

Mearrádusevttohus        Evttohit Eallinfápmo- ja teknihkalaš lávdegoddái, ahte ráhkadit 
huksenvuloš giddodahkii ohcci evttohan huksensadjái 
lávvanuppástusa 3000 njealjehasa AO- tonte 70- geardenjealjehasa 
huksenvuoigatvuođain. Lávvabargu álggášii nu jođánitgo vejolaš. 
Lávvabarggu ollašuhtášii áššedovdi, mii lea leamaš mielde Ohcejoga 
sajádatlávva prošeavttain. 
 
Molssaevttolaččat, jos Eallinfápmo- ja teknihkalaš lávdegoddi 
mearrida álgit spiehkastatlohpemeannudeapmi, spiehkastatlobi 
mieđiheapmi evttohuvvo gielddaráđđehussii EJB-guovddáža 
ovdanbuktán ráddjehusaid ja rávvagiid ja lága ollašuvvi (ee. RakL 
57§) ákkaiguin.  

   
 

Mearrádus Uula Tapiola evttohii, ahte ášši guđđojuvvo beavddi ala ja ođđasit 
válmmaštallama várás. Lávdegoddi guorrasii ovttamielalaččat Uula 
Tapiola evttohussii. Vd. huksendárkkisteaddji Tapio Oikarainen guđii 
áššis sierra oaivila. 

Giddodagaid liggenvuogi nuppástuhttin áibmo-čáhceliggenpumpačoavddusin, 
oppalašagoartadoalli válljen 
 

ealteknlg 15.05.2025 § 74    
19/10.03.02.00/2025    
 

Válmmaštalli                  Vd. Giddodathoavda Päivi Kontio 
 

Ohcejoga eallinfápmo- ja teknihkalaš lávdegoddi lea čoahkkimis 
2.5.2024 § 34 mearridan Granlund Oy čilgehusa vuođul 
nuppástuhttit Ohcejoga gieldda njealji giddodaga (Njuorggáma 
boares skuvlavisti, Ohcejoga girkosiidda boares buollistašuvdnavisti, 
dálá musihkkadállu ja Máttit áilegasdállu/ davvenásti-visti) dáláš 
oljoliggenvuogádaga áibmo-čáhceliggenpumpačovdosiidda jagiid 
2024-2025 áigge.  
 
Ássama ruhtadan- ja ovddidanguovddáš lea mieđihan Ohcejoga 
gildii doarjjan oljoliggemis luohpamii eanemustá 35 proseantta, go 
gielda lea álgán mielde eaktodáhtolaš 
energiijabeaktilvuohtasoahpamuššii (Motiva), prošeavtta dohkálaš ja 
ollašuvvan goluin. Doarjaga mearri lea eanemustá 88.795 euro, mii 
lea rehkenaston ovdanbuktojuvvon goluid 253.700 euro vuođul. 
Čilgehusa ollašuvvan goluin ja mávssihanohcamuša galgá dahkat 
joatkkaáigeohcamuša mielde maŋimustá 30.11.2025. 
 
LVI-inšenevradoaimmahat Plan-Air Oy lea ráhkadan LVI-plánaid 
áibmo-čáhceliggenpumppaid sadjái bidjan barggu ollašuhttima 
várás. 
 
Giddodagaid liggenvuogádatnuppástusas áibmo-
liggenpumpačoavddusin lea bivdojuvvon ráhkaduvvon LVI-
bargočilgehusa ja plánaid mielde LVIA-ollesagoarta, masa gullet 
bohcceháhkamat ja -barggut, huksenautomatihkaháhkamat ja -
barggut ja maid LVI-guđjenháhkamat ja -barggut. Ovddabeale 
bargguide gullet bargočilgehusaid ja sárgosiid mielde barggut ja 
rusttegat fievrridemiiguin, ollásit gárvvisin, ja dat leat sadjái 
biddjojuvvon ja geavahanortnegii muddejuvvon, geavahusa 
oahpásmuhttin ja dárbbašlaš muddema dárkkisteamit dáhkádusa 
áigge.  
 
Mearreáigái 30.4.2025 bohte golbma fálaldaga ja buot 
fáladeaddjiiguin leat gevvojuvvon ng. čielggadanráđđádallamat.   
 

Áššemeannudeaddji      Vd. giddodathoavda Kontio Päivi 
 

Mearrádusevttohus Almmolaš háhkamiin ja eavahansoahpamušain addon lága 
(1397/2016, háhkanláhka) 125 § mielde háhkamiid sáhttá 
gaskkalduhttit dušše duođalaš ja ákkastallon sivas. 

Háhkanmeannudemiin gaskkalduhttimii guoskevaš čovdosii 
heivehuvvo, mii háhkanmearrádusas mearriduvvo háhkanlága 123 
§:s. Háhkanlága 125 § guoskevaš ovdabargguid mielde (HE 
108/2016 vp, s. 223) paragráfa seailu rievddakeahttá ovdal fámus 
leamašan almmolaš háhkamiin addojuvvon lága (348/2007) 73 a § 
ektui. 

 
 Maŋimužžan namuhuvvon njuolggadusa guoskevaš ovdabargguid 

(HE 182/2010 vp, s. 22-23) mielde gaskkalduhttima siva 
árvvoštaladettiin háhkanovttadat galgá giddet fuomášumi dasa, 
vuođđuduvvágo háhkanmeannudeami gaskkalduhttin duođalaš 
sivaide, ja dasa ahte váikkuhivččiigo čoavddus vealaheapmin 
evttohasaid dahje fálliid ektui. Daningo vihkkedallanmeannudeami 
galgá dábálaččat doalvut soahpamuša dahkamii, de ii livčče 
dohkálaš álggahit háhkanmeannudeami almmá áigumuša dahkat 
háhkansoahpamuša ovdamearkka dihte márkandili kártemis. 

 
 Njuolggadusa ovdabarggus (HE 182/2010 vp, s. 22) lea ainjuo 

daddjon, ahte riektegeavadis háhkanmeannudeami gaskkalduhttimii 
leat váldán oalle lobálaš vuogi iige njuolggadusas leat leamašan 
ulbmilin čavget dálá dulkongeavada. Ekonomiijaváljagotti 
smiehttamušas (TaVM 48/2010 vp, s. 4) lea dasa lassin 
gávnnahuvvon ahte háhkanmeannudeami gaskkalduhttima eaktun 
eai leat duođalaš dahje spiehkkaseaddji áššit (gč. omd. MAO 
122/21). 

 
 Dasa lassin Alimus hálddahusrievtti čovdosis KHO 2015:181 lea 

gehččoduvvon, ahte háhkanmeannudeami gaskkalduhttima eaktun 
leahkki duođalaš ja ákkastallon sivva sáhttá boahtit maiddái 
háhkanovttadaga iežas doaimmas dahje suostamis šaddan 
háhkanmeannudeami boasttovuođas. 

 
 Čađahuvvon čilgenráđđádallamiin leat boahtán ovdan  

háhkanovttadaga LVI-plánaid váilevašvuođat ja feaillat, sihke 
šleađgaplánaid váilun. Ee. Eai oaččo čáhkat teknihkalaš lanjaide 
buot plánaid mielde rusttegiid ja unnit várredeaddji rusttegat eai leat 
beaividuvvon plánaide. Máttageaži áiligasviesu loktii plánejuvvon 
teknihkalaš latnjii ii leat dahkkon nanusvuođarehkenastin, iige 
muđuige leat aivve sihkkar, ahte teknihkalaš lanja sáhttá 
hukset/bidjat dohko. LVI-plánaid berre bidjat áiggi dássái/ divvut ja 
ráhkadit šleađgaplánaid ođđa LVI-plánaid mielde   

 
 Fálaldatbivddaáššebáhpáriin fuomášuvvon feailla lea mearkkašahtti, 

iige feailla sáhte divvut muđui go gaskkalduhttimin háhkama ja 
álggaheamen obalohkái ođđa fálaldatgilvvu. Čoavddus ii váikkut 
vealaheapmin fálliid ektui. 

 
 Dán vuođul eallinfápmo- ja teknihkalaš lávdegoddi mearrida, ahte 

dálá háhkanmeannudeapmi gaskkalduhtto, ja háhkamis 

almmuhuvvo ođđa fálaldatbivdda masa plánat leat divvojuvvon ja 
dievasmahttojuvvon.  

 
 Dasgo háhkan gilvu ordnejuvvo ođđasit, lea ákkat dasa ahte 

háhkanovttadat mearrida doallat ožžon fálaldagaid čiegusin 
eiseválddi doaimma almmolašvuođas addojuvvon lága (621/1999) 
24 § 1 momeantta 17 čuoggá vuođul, dassážii go háhkanovttadat 
lea dahkan háhkanmearrádusa ođđa háhkanmeannudeamis. 
Čiegusindoallamin figgat dorvvastit fálliid ovttaveardásaš 
meannudeapmi boahttevaš gilvvus ja maiddái háhkanovttadaga 
vejolašvuođa hálbbes háhkamiidda. Dasa lassin eallinfápmo- ja 
teknihkalaš lávdegoddi fápmuda vd.giddodathoavdda dahkat ođđa 
gilvvu háhkanmearrádusa/válljet agoartaváldi.  
 

Mearrádus Mearrádusevttohus dohkkehuvvui. 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

NJULGENGÁIBÁDUSRÁVVAGAT 
 

Mearrádussii duhtameahttun olmmoš sáhttá dahkat čálalaš 
vuigengáibádusa. Mearrádussii ii oaččo ohcat nuppástusa 
duopmostullui váidimiin. 

 
Vuigengáibádusvuoigatvuohta 

Vuigengáibádusa oažžu dahkat: 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha 
(áššáiosolaš), ja lassin 

• gieldda lahttu. 
 
Vuigengáibádusáigi 

Vuigengáibádusa galgá dahkat 14 beaivve geažes das, go lea ožžon 
mearrádusa diehtun. 

 
Vuigengáibádusa galgá doaimmahit Ohcejoga gieldda 
registrerenkantuvrii mearreáiggi maŋimuš beaivve ovdal, go 
registrerenkantuvra giddejuvvo.  
 
Gehččojuvvo, ahte áššáiosolaš lea ožžon mearrádusas dieđu, jos ii eará 
čájehuvvo, čieža (7) beaivve geažes das, go mearrádusa guoskevaš 
beavdegirjeválddus lea sáddejuvvon  Go geavahuvvo dábálaš 
elektrovnnalaš diehtunaddin, de gehččojuvvo, ahte áššáiosolaš lea 
ožžon mearrádusas dieđu, jos ii eará čájehuvvo, goalmmát beaivve 
dieđu sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamašan oaidninláhkai 
almmolaš diehtofierpmis.  
 
Diehtunoažžunbeaivi ii lohkkojuvvo vuigengáibádusáigái. Jos 
njulgengáibádusáiggi maŋimuš beaivi lea iehčanasvuođabeaivi, 
válborbeaivi, juovla- dahje jonssotruohtta dahje árgalávvardat, de 
njulgengáibádusa oažžu doaimmahit vuosttas árgabeaivve dan maŋŋá. 

 
Vuigengáibáduseiseváldi 

Eiseváldi, geasa vuigengáibádus dahkkojuvvo, lea Ohcejoga 
eallinfápmo- ja teknihkalaš lávdegoddi  
 
Registrerenkantuvrra oktavuohtadieđut: 
 
Boastačujuhus: PL 41, 99981 OHCEJOHKA 
Uksačujuhus: Luossa 1 a 99980 Ohcejohka 
E-boasta:        kunnanvirasto@utsjoki.fi 
Telefonnummir:  +358 40 188 6111  

Registrerenkantuvra lea rabas vuossárggas bearjadahkii dmu 9.00 - 
15.00. 

 
Vuigengáibádusa hápmi ja sisdoallu 
 

Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 
 
Vuigengáibádusas galgá almmuhit: 

 

• mearrádusa, masa ohcá vuigema 

• mainna lágiin mearrádusa galgá vuiget 

• maiguin ákkaiguin gáibida vuigema. 
 

Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  

 
Jos vuigengáibádusmearrádusa sáhttá addit diehtun elektrovnnalaš 
diehtun, de bivdit almmuhit oktavuohtadiehtun maiddái e-
boastačujuhusa. 

 
Beavdegirji 
 

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda registrerenkantuvrras. 
 
Beavdegirji lea 20.05.2025 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 
 


